
Suliassaq 1
Atuagassaq
Allaatigisaq atuaruk
Meerartaassagaanni namminiilersimaneq pisariaqarluinnarpoq
Dorthe Larsen Niaqornaarsummi peroriartorpoq uialu Jørn Larsen Nuummi peroriartorluni.

Maanna Niaqornaarsummi marluullutik ilinniartitsisutut atorfeqarput.

Taakku namminiilertarneq meerartaartarnerlu pillugu oqaloqatigiisillugit isummersortippagut

Dorthe

Namminiilernissamut piareersimaffissat

amerlaqaat. Siullermik imminut pilersorsinnaasariaqarpoq,

taannaavormi

namminiilernissamut tunngaviusussaq.

Nammineq ineqarluni, inuussutissatigullu

imminut pilersorluni.Tamatuma

kingorna inuttut namminiilernermi misilittakkat

aallaavigalugit alloriartarnerit

tullii ineriartortinneqartarput.

Jørn

Uanga isumaqarpunga ullutsinni inooriaaserput

aallaavigalugu meeqqat

angajoqqaaminni

suli najugaqarlutik

meerartaartarnerat naleqqukkunnaariartortoq,

ingammik illoqarfinni.

Kisianni

avatangiisit qanoq inneri sumiikkaluaraanniluunniit

aallaaviugajuttarput.

Ilaatigut soorlu nunaqarfinni inooriaaseq

allarluinnaasarpoq, taamaasilluni

qanimut ilaqutariit kinguaariit suli arlallit

najugaqatigiittarnerat ingerlanneqarluni.

Taamaattorli Dorthe taperserpara

tunngaviusumik piareeraanni –

imminut pilersorsinnaanngoraanni aatsaat

meerartaartoqarnissaa.

Dorthe

Ilumummi inooriaaseq ullutsinni taamaakkami.

Kinguaassissagaanni nammineersinnaaneq

imminullu nammanneq

tassaagami inuunermik ingerlatseqqinnermi

tunngavissaq. Imaanngitsoq

isumalluuteqarluni qajannartumik

uppeqqajaasumik

imminullu naammagisimaarinniffiunngitsumik

piareersimaffiunngitsumillu

ilaqutariinnik pilersitsiffiussasoq.

Kinguaariit amerlasuut najugaqatigiittarnerat

peqqinnarpa?

Dorthe

Aappimik naamimillu akineqarsinnaavoq.

Qanga kalaallit ilaqutariikkaajullutik,

aanaakkut, anaanakkut, meeraallu

meeqqiortut ineqatigiittarnikuupput.

Aammami ilaatigut ullumikkut

suli taamaattoqassajunnarsivoq. Taamanilu

pissutsit eqqarsaatigigaanni

isumaqarpunga

peqqinnartuusoq. Taamanimi

pissutsit ullumikkumit allaanerujussuupput.

Taamatullu ineqatigiiaarlutik

inuuniarnermikkut imminnut atalluinnarlutik

ikioqatigiilluinnarlutillu inuusariaqartarput.

Ikioqatigiinngikkunimmi

ilaatigut anigorsinnaasanngilaat. Ullumikkulli

pissutsit allarluinnaapput.

Jørn

Isumaqatigilluinnarpakkit – siunissaq

ungasinnerusoq eqqarsaatigalugu

qaammarsaajuarnikkut anguniarneqartariaqarpoq

inuusuttut ilinniagaqaqqaarlutik

meerartaartalernissaat. Pitsaasumik

angusaqarnissaq aammalu

nukittuunik imminnut tatigisunik meerartaarnissartik

perorsaanissaminnullu

nukissaqarluarnissartik eqqarsaatigalugu.

Taamaasillutik immaqa aamma

inuttut

imminnut nassaarilluareerlutik

meeqqiorsinnaallutik.

Dorthe

Tassami ukiuni makkunani inuiaat

nammineertut imminnut nammattut

ilinniarsimasut nukittuullu pilersinniarneqarput.

Imaanngilaq ikioqatigiikkunnaassasugut,

kisiannili isumalluuteqaannarneq

qimattariaqarparput namminerlu

inuuniarnissarput akisussaaffigilerlugu.

Taamaaliunngikkuttami ullutsinni

inooriaaseq eqqarsaatigalugu

namminiilivinnissaq ungavariartuinnassaaq.

Naleqqussartariaqalerpugummi.

Jørn

Uanga isumaqarpunga ilaatigut ulluinnarni

inooqataanermut avatangiisit

pissutaaqataasut aammalu siunnersortit

(angajoqqaat) apeqqutaalluinnartut

taamatut inississinnaanermut. Assersuutigalugu

taasinnaavara inuusuttunnguit

ilaat angajoqqaaminnit kaammattorneqartarmata

meerartaaqqullugit,

imminnut eqqarsaatigalutik, meerartik

salliutinnagu – kingunerisinnaasai

assigiinngitsut eqqarsaatiginagit.

Dorthe

Ilumummi ullumikkut suli angajoqqaaqarpoq

namminneq ernutartaarnissartik

kisiat eqqarsaatigalugu meeqqatik

suli piareersimanngitsut meerartaarnissaannik

inatsisartunik. Qujanartumilli

ullutsinni inuusuttut aalajangersimanerulerput

akerliunerusalerlutillu.

Namminneq inuuneqalerusupput tamannalu

siunissamut neriunaateqartorujussuuvoq.

Jørn

Ilumoorputit uummaannguaq-aa, tamatigut

piviusoq tikikkaanni

killiffimmik

nalilersueqqinnissaq pisariaqalertarpoq,

tassanilu inuttut kiffaanngissuseqarluni

inuunissap aammalu nammineq

akisussaassuseqarluni perorsaanissaq

tikinneqartarpoq. Soorunami qanigisanit

siunnersorteqarnissaq tapersersorteqarnissarlu

pisariaqartinneqassaaq.

Pisortanit aaqqissuussaasumik

meerartaartunik siunnersuisoqartarnera

ilaatigut

aamma aqqutissaalluarunarpoq

– iluamilli aaqqissuussaasariaqarpoq.

Dorthe

Taamaalluinnarpoq! Ullutsinni periarfissat

qujanaqisumik ilaqutariinngorniartunut

nutaanut ammariartorput. Inuit

ammanerulerput oqaloqatigiissinnaanerulerlutillu.

Tamannalu assut iluaqutaavoq.

Taamaalilluta inuiaqatigiittut

saaffissagut

aamma ilaqutariinnerup

tungaasigut periarfissaalerpata assigiinngitsunut

allanut aamma nukittunerujartulissagatta.

Tamannalu aamma pitsaasumik

ammaassivoq.

Dorthe marlunnik paneqarpoq, Jørnilu

ataatsimik erneqarluni, marluullutillu

ataatsimik paneqarput.

Allattoq assiliisorlu : Arnaq Nielsen

Tigusiffik: Sila / Paarisa

Suliassaq 2
Apeqqutit
Atuakkat aallaavigalugu, apeqqutit oqaaseqatigiinnik akikkit

1. Sunaana namminiilernissamut tunngaviusoq?
________________________________________________________________________________________________________ 

2. Inuttut misilittakkat sumut iluaqutaasinnaappat?

________________________________________________________________________________________________________ 

3. Jørn-imuna ullutsinnut suna naleqqukkunnaarsorigaa?

________________________________________________________________________________________________________ 

4. Sunaana inuunermik ingerlatitseqqiinermi tunngaviusoq?

________________________________________________________________________________________________________ 

5. Sunaana qaarmarsaatigineqartariaqartoq?

________________________________________________________________________________________________________ 

6.  Sumut iluaqutaassava, imminut nassaarilluaqqaarluni meerartaarneq?

____________________________________________________________________________________________ 

7.  Sooruna isumalluuteqarneq qimattariaqaripput?

____________________________________________________________________________________________ 

8. Sumununa naleqqussartariaqartugut?
________________________________________________________________________________________________________ 

9. Angajoqqaat ingerlariaqqinnissamut qanoq iluaqutaasinnaappat?

________________________________________________________________________________________________________ 

10. Angajoqqaat ilaai, meeqqaminnut qanoq inatsisarpat?

________________________________________________________________________________________________________ 

11. Inuusuttut siunissamut sooq neriunaateqarpat?

________________________________________________________________________________________________________ 

12. Sunaana pisortanit aaqqissuunneqartariaqartoq?

________________________________________________________________________________________________________ 

Suliassaq 3
Allaaserinninneq
a)Allaatigisaq isummerfigiuk.

b)Naggataagullu illit qaqugu meerartaassavit? / Illit qanga meerartaarpit?  Meerartaaleruit qanoq piareersassavit/ Meerartaaleravit qanoq piareersarpit?
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ 

Suliassaq 4 

Assit imminut atasunngorlugit allaaserikkit

________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________ 
Suliassaq 5
Oqaasilerineq

Oqaluutit taggisillu ataanut inissitsitikkit
Pinnguarluta
Neqi
Assilillugu

Asseq
Isi

Angerlarlutik
Oqalunneq

Atuagaq
Qarliit

Allaffigalutit
Qiuutit
Qiortaalluni
Tiitorfik

Ornigunneq

Igalaaq
Pappialaq
Illartoq
Naneruut

Taggisit:
________________________________________________________________________________________________________________________________________________________________________________________________ 

Oqaluutit:

________________________________________________________________________________________________________________________________________________________________________________________________

